
GKEez eta haien bazkideak bilatzeko moduaz ariketa hauek egingo dituzu:
* Bideo bat ikusi eta nork zer esan duen asmatu.

* Erreportajea irakurri eta falta diren hitzak deklinatu.

* Taldean jarri eta gaiari buruz hitz egin.

Ikusi bideoa E‘

Ikusi bideoa eta esan esaldi
bakoitza nork esan duen.

Ines Mikel Malen
Arrue  Galan Iruretagoiena

Pertsona hauek saihesten ditut.

Niretzat o0so momentu kritikoa izaten da.

Beste gauza batzuetan kolaboratzen dugu.

Ez diet begietara begiratzen.

Beste lanik edukiko ez banu, agian hartuko nuke.

Ez nuke balioko jendearen erantzun txarrak jasotzeko.
Nire ustez, jendea engainatzen dute.

Solidarioa naiz, baina lan-egoeragatik ezin dut gehiago eman; baldintza
prekarioak ditut.

Hilero dirua ordaintzeagatik ez da ezer konpontzen.

Nik dirua ez. Nire denbora emango nuke.

Kalean bazkide bila @ 12767042

Didaktikaria: Ainara Loiarte, Juanpe Urrosolo

Irakurri testua

Ariketa honetan deklinabidea
Tanduko dugu. Irakurri
erreportajea eta jarri
hutsuneetan dagokion aukera.

Gobernuz kanpoko _1 oso garrantzitsua da kalean bazkideak lortzeko egiten duten lana. Diru
horretatik osatzen baitute aurrekontuaren % 40. Duela bospasei urteko kontua da, lehenago ez baikenuen ikusten
bazkide bila zebilen inor kalean; baina, zergatik? _2 aurretik, diru-laguntza publikoak jasotzen
zituzten eta ez zuten kalera inor bidaltzeko beharrik. Alor honetara ere murrizketak iritsi ziren, eta irtenbidea
lanpostu hau sortzea izan zen: kalera jendea bidaltzea _3 lortzera.

‘Face to face’ izena du teknika honek, eta _4 bezeroekin aurrez aurre komertzializatzen dutela esan
nahi du. Lan horretarako, normalean, gazte jendea kontratatzen dute, eta baldintza hauek eskatzen dituzte:
pertsona irekia izatea, _5 eta komunikatzeko gaitasuna erakustea; taldean lan egiteko erraztasuna
izatea; ikasteko, lan egiteko eta ekiteko ahalmena frogatzea; energiaz eta positibo jardutea; emaitzak lortzeko
gaitasuna nabarmentzea; giza _6 partekatzea; erakundearen baloreekin bat egitea... Eta ez du
formaziorik edo esperientziarik behar izaten.

Eguraldi txarra zein ona egin, _7 egon behar dute, kalean. Askotan, jendearen erantzun txarrak jasan
behar izaten dituzte. Gutxieneko soldata bat dute, eta lortutako bazkide-kopuruaren arabera diru gehiago edo
gutxiago irabazten dute. Askok presioa edo frustrazioa izaten dute helburu horietara iritsi behar izateagatik, baina
8 gabeko esfortzua egin behar izaten dute. Presio hori, ordea, ezin dute guztiek jasan, ez dute denbora
9 irauten lanpostu horietan.

Guk kalean ikusten ditugu, hor egoten dira, leku berean, gu nola harrapatuko zain... Eta guk zer egiten dugu? Thes
egin? Geratu? Presa dugula esan? Edo jada bazkide garela? Hainbat __10 erabiltzen ditugu, oztopoak
jartzen dizkiegu... edo hilean behin dirua ematen amaitzen dugu? Zein da zure jokabidea?

Ines Arrue, Mikel Galan eta Malen Iruretagoiena _11 hitz egin dugu gai honen inguruan. “Mobila
ateratzen dut eta abiadura hartzen dut”, aitortu digu Arruek. “Nik gauza bera egiten dut eta begietara begiratzea
saihesten dut”, kontatu digu Galanek. Malenek berriz, “presaka nabil eta joan egin behar dut” esaten die.

LAN EGITEKO AUKERA
Lehenago azaldutako baldintza horietan egiten dute lan, eta, normalean, ez dira denbora luzez aritzen.
_12 hainbat izan daitezke. “Lan gogorra iruditzen zait, ez dut nire burua horretan ikusten, ez nuke

bazkiderik lortuko”, azaldu digu Inesek. “Nire ustez, emaitzak lortu ala ez, hor egoten dira. Soldatak ez luke emaitzen
araberakoa izan behar”, gehitu du.

Mikelek ere argi dauka: “Behar handia izango ez banu, ez nuke horretan lanik egingo. Baldintzak kaxkarrak direla
uste dut. Gainera, jendea engainatzeko presio hori sentitzen dute. Horregatik, beste zerbait topatzen dutenean, alde
batera uzten dute lan hori”.

Malenek, berriz, oso gogorra izan behar duela uste du. “Kalean ordu asko eman behar dituzte jendea erakartzeko.
Gainera, bazkide-kopuruaren arabera kolZ2bratzen dute. Azken hori soberan dago, nire iritziz. Nik denei soldata
bera jarriko nieke, ez baita beraien alferkeria _13 ez lortzeko arrazoia”, adierazi digu.

SOLIDARIOAK GARA?

Denok uste dugu solidarioak garela, baina oso jende gutxik ematen du izena gobernuz kanpoko erakunde hauei
hilero dirua emateko. Zergatik? Argi dute hirurek: beraiek beste modu batera dira edo izango dira solidario,
horretarako bide asko baitaude. Eta zuk, zer egingo zenuke? Gobernuz kanpoko __14 baten bazkidea
zara? Horretan lan egingo zenuke? Zergatik?

Eta zuk? Q

Jarri taldean eta komentatu puntu hauek:

- GKEren batekoak zarete?

- Zer egiten duzue kalean bazkide bila dabiltzala ikusten duzuenean?
- Solidarioak garela uste duzue?

- Zenbat egiteko gaude prest?

- GKEen artean desberdintasunik ikusten duzu?

@ 12767042

Didaktikaria: Ainara Loiarte, Juanpe Urrosolo

Erantzunak

Ines Mikel Malen
Arrue Galan Iruretagoiena

/)

Pertsona hauek saihesten ditut.

Niretzat o0so momentu kritikoa izaten da. Y 4
Beste gauza batzuetan kolaboratzen dugu. W
Ez diet begietara begiratzen. %

Beste lanik edukiko ez banu, agian hartuko nuke.
Ez nuke balioko jendearen erantzun txarrak jasotzeko. Y 4

Nire ustez, jendea engainatzen dute.

Solidarioa naiz, baina lan-egoeragatik ezin dut gehiago eman; baldintza
prekarioak ditut.

Hilero dirua ordaintzeagatik ez da ezer konpontzen.

Nik dirua ez. Nire denbora emango nuke.

(Derakundearentzat  (4)langileek (7)kanpoan (10)aitzakia (13)bazkiderik
(2)Krisiaren (5)harremanetarako (8)etenik (11)gazteekin (14)erakunderen
(3)bazkideak (6)baloreak (9)luzea (12)Arrazoiak

Transkripzioa

1. Kalean gobernuz kanpoko erakundeentzat bazkideak lortzen saiatzen direnekin, nola jokatzen duzu?

-INES ARRUE: Niretzat oso momentu kritikoa izaten da ez? Ikusten duzu hor badaudela, zuri begira daudela eta normalean egiten dudana da mobila
atera eta dei bat egiten ari naizenaren plantak egiten ditut edo... Ze kostatzen zait ezetz esatea edo kasu egingo ez diedala esatea. Etxean jada
kolaboratzen dugu horrelako zenbait elkarterekin eta nik uste nahikoa dugula, ez digula gehiagorako ematen, eta ezetz esan baino nahigo dut
ezikusiarena egin eta korrika pasa.

-MIKEL GALAN: Nik pertsona hauek sahiesten ditut, saiatzen naiz begietara ez begiratzen, azkarrago ibiltzen... Uste dut gaur egun telefono
mugikorrarekin ere badaukazula eskapatzeko (ihes egiteko) aukera ona, eta beti da haiek zurekin ez hitz egitea lortzea, eta haiek zuri begietara ez
begiratzea lortzea, ze azkenean, etortzen bazaizkizu esan beharko diezu ezetz, ez duzula nahi edo ez duzula ezer jakin nahi... Orduan, beti aitzakiaren
bat bota, “presa daukat” edo “ezin dut’, eta hasi azkarrago ibiltzen, pixka bat ihes egitea, hori da nik egoera hauetan egiten dudana.

-MALEN IRURETAGOIENA: Bueno, hirietan eta horrela leku askotan egoten dira. Eta ni normalean paso egitekoa naiz. Horrela, modu adeitsu batean
“presaka nabil eta joan egin behar dut”, hori.

2. Horretan lan egingo zenuke?

-INES ARRUE: Ez. Ni oso pertsona aktiboa naiz eta iruditzen zait ez nukeela balioko hor ibili eta jendearen hitz txarrak, jendearen ezetzak eta
jasotzeko. Nahiagoko nuke nik beste modu batera jardun, ez dakit.

-MIKEL GALAN: Bueno, nik ez nuke horretan lanik egingo, nik uste dut egon daitekeen lanik txarrenetako bat dela, azkenean, komertzial moduan
ibiltzen dira. Nik nire esperientziagatik, baditut esperientzia txarrak, komertzial antzeko lanetan eta iruditzen zait oso baldintza kaxkarrak direla. Eguraldi
txarrarekin kalean egon behar dute, gainera, presio hori daukate jendea nolabait engainatzeko. Eta orduan, nik uste dut hori ez dela niretzako moduko
lana, ez nukeela ondo egingo, eta, beraz, ez dut uste aukeratuko nukeenik lan hori, aukera izanez gero.

-MALEN IRURETAGOIENA: Beste ezer edukiko ez banu, ba igual hor bilatuko nuen lana ez? Baina ez naiz ikusten lan horretan, ze iruditzen zait 0so
gogorra izan behar duela: ordu pila bat kalean, jendeari atentzioa deitu (eman) behar diozu eta jendeak askotan paso egiten du, ez du erantzuten.

3. Solidarioak gara baina ez dugu gobernuz kanpoko erakundeen bazkide izan nahi. Kontraesana da?

-INES ARRUE: Bueno, hor badago Berri Txarraken kanta bat esaten duena ‘koherentea naiz neure kontraesanekin’. Ba ni ere koherentea naiz nire
kontraesanekin, eta nire burua solidariotzat jotzen dut, baina egia da nire momentuko egoerak ez didala uzten hilabeteko desenboltsorik egiten eta
orduan, saiatzen naiz beste modu batera izaten solidario. Ez zertan diru kopuru bat emanez, baina ba beste elkarte batzuetara joan eta lagundu edo
horrelako beste kontuekin.

-MIKEL GALAN: Kontraesanak denok dauzkagu ez? Baina pixka bat horrelako jendearekin saiatzen dira zu errudun sentiarazten, eta zure gainean
jartzen Afrikan edo behartsuen artean, batek daki non, dauden arazo horien errua eta azkenean, hori ez da gure kulpa, hori milaka faktorek eragin dute
eta da beti pertsonarik ahulenari dirua ateratzen saiatzea. Nik uste dut askotan igual adineko jendearengana jotzen dutela, edo pixka bat ezetz esateko
arazo gehiago izan ditzakeen pertsona horrengana. Orduan bai, kontraesankorra da, baina kontraesanak guztiok dauzkagu eta arazo handi hauek ez dira
konponduko zuk hilabetero hamar euroko kuota pagatzeagatik.

Gero, agian, beste pertsona batzuk ere beren burua zuritzeko erabiltzen dute, soldata ona edukita. 2.500-3.000 euroko soldata edukita, erraza da 100
euro ematea hilabetean eta zure kontzientzia zuritzea, eta dagoeneko egin behar dena egin duzula pentsatzea, baina ez dakit benetan zertarako balio
duten.

-MALEN IRURETAGOIENA: Bueno, iruditzen zait solidaridade mota... Ahal duzula solidarioa izan beste modu batzuetara, ze azkenean, kaleko ONG
(gobernuz kanpoko erakunde) horiek askotan eskatzen dizutena da dirua, eta ez zure denbora zerbaitetan aportatzeko edo. Eta horregatik nik nahiago
dut beste solidaridade mota batean parte hartu.

